
ይህ መጽሐፍ የሕጻናትን  በአፍ መፍቻ ቋንቋቸው የማዳመጥና 

የመናገር፣ የማንበብና የመጻፍ ችሎታ ለማበልፀግ ተሻሽሎ የተዘጋጀው 

የአፍ መፍቻ ቋንቋ መርሃትምህርት አካል ነው። መጽሐፉም ሲዘጋጅ 

መነሻ  ያደረገው ሕጻናት ማንበብና መጻፍ እንዴት እንደሚማሩ የተደረጉ 

ጥናቶችንና የአማርኛ ቋንቋን መሠረታዊ ባህርያት ነው።

የዚህ የአፍመፍቻ ቋንቋ መርሃትምህርት (ሥርዓተትምህርት) የተወሰኑ 

መሠረታዊ መርሆች የሚከተሉት ናቸው።

1.	 ሕጻናት እንግዳ ቃላትን ለማንበብና ቃላትን በተገቢ የፊደላት 

አሰዳደር ለመጻፍ፣ የቋንቋው ፊደላት የሚወክሏቸውን ድምፆች 

መማር ይጠበቅባቸዋል፤ ይህ ትምህርት የ1ኛና የ2ኛ ክፍሎች 

መርሃትምህርቶች (ሥርዓተትምህርቶች) አካል ነው።

2.	 ሕጻናት በተቻለ መጠን ቃላትን ቀጥሎም ዓረፍተነገሮችን ማንበብ 

አለባቸው፤ እነዚህ ቃላትና ዓረፍተነገሮች በተማሯቸው ፊደላት 

የተመሠረቱ መሆን አለባቸው፤

ጠቃሚ መረጃ ለወላጆች

     መግቢያ

ልጅዎን በቤት ውስጥ ይርዱ!

3.	 ሕጻናት በፍጥነት፣ በትክክልና ያለችግር እንዲያነቡና ራሳቸውን 

በንግግርም ሆነ በጽሑፍ በትክክልና በግልጽ ቋንቋ ለመግለጽ 

እንዲችሉ የማንበብ፣ የመናገርና የመጻፍ በርካታ ተከታታይ 

ልምምዶች ማድረግ አለባቸው፤

4.	 ሕጻናት አዳዲስ ቃላትን ሲያዳምጡና ሲያነቡ የቃላቱንም ፍቺ 

አብረው መማር አለባቸው፤ በዚህም የሚያነቡትን ይረዳሉ፤ 

ቋንቋቸውንም በንግግርና በጽሑፍ በአግባቡ ይጠቀሙበታል፤

5.	 ሕጻናቱ ተረቶችን/ታሪኮችንና ሌሎች ጽሑፎችን አንብበው 

ለመረዳት ይችሉ ዘንድ  የተለያዩ የአንብቦ መረዳት ክሂሎችን 

ማዳበር አለባቸው።

ወላጆች ልጆቻቸው ማንበብና መጻፍ እንዲማሩና ቋንቋውን በአግባቡ መጠቀም 

እንዲችሉ በቤት ውስጥ መርዳት ከሚችሉባቸው አጠቃላይ መንገዶች የሚከተሉት 

ይጠቀሳሉ፤

1.	 ለልጆችዎ ተረቶችን/ታሪኮችን ይንገሯቸው።

2.	 ልጆችዎ ተረቶችን/ታሪኮችን እንዲናገሩ፣ ሁነቶችን መልሰው እንዲተርኩና 

ዜናዎችን እንዲለዋወጡ ይጠይቋቸው።

3.	 ልጆችዎን እርስዎ ስላነበቡላቸው ወይም ስለነገሯቸው ተረቶች/ታሪኮች 

ወይም ርዕሰጉዳዮች ያሏቸውን አስተያየቶች ለሌሎቻችሁ እንዲያካፍሉ 

ይጠይቋቸው። ይህም የአንብቦ መረዳትንና በቋንቋቸው ራሳቸውን በአግባቡ 

የመግለጽ ክሂሎቻቸውን እንዲያዳብሩ ያግዛቸዋል።

4.	 ለልጆችዎ ራስዎ ወይም ሌሎች ተረት/ታሪክ ያንብቡላቸው፤ ይህም 

የሚያነቡት ጽሑፍ በሌላ ሰው ሲነበብ ምን እንደሚመስል ለልጆቹ 

የማዳመጥ መልካም አጋጣሚ ይፈጥርላቸዋል፤ በራሳቸውም ለማንበብም 

ፍላጎት ያሳድርባቸዋል። ከልጆቹም ጋር ስላነበባችሁት ጽሑፍ ተወያዩ።

5.	 በዚህ መጽሐፍ ውስጥ ያሉ ጽሑፎችን ወይም ሌሎች ለደረጃቸው የሚመጥኑ 

ቀላል ጽሑፎችን እንዲያነቡ ያበረታቷቸው። ለማንበብ የሚቸገሩባቸውን 

ቃላትና ዓርፍተነገሮች እንዲያነቡ ያግዟቸው።

6.	 ልጆችዎ በራሳቸው እንዲያነቡ ያበረታቷቸው።

7.	 ልጆችዎ እንዲጽፉ ያበረታቷቸው፤ ለምሳሌ ለቤተሰብ አባላት ወይም 

ለጓደኞቻቸው ደብዳቤ ወይም በዕለቱ ስለተፈጸመ አንድ ነገር ማስታወሻ 

በመጻፍ ስሜታቸውን በጽሑፍ እንዲገልጹ ያበረታቷቸው።

በዚህ መጽሐፍ ውስጥ እያንዳንዱ ትምህርት በምልክት የተጠቆሙ ክፍሎች 

አሉት። ጥቂት ክፍሎች በተወሰኑ ትምህርቶች ውስጥ ብቻ የሚከሰቱ ቢሆንም፣ 

ብዙዎቹ ክፍሎች ግን በእያንዳንዱ ትምህርት ውስጥ ይገኛሉ፡

የተማሪ መማሪያ መጽሐፍ

የትምህርቱ ክፍሎች (ይዘቶች)

የማዳመጥ ምንባብ

ይህ ክፍል የሚያተኩረው በአዳምጦ መረዳት ላይ ነው።

	 ስለምንባቡ የሚያስታውሱትን እንዲነግሯችሁ ይጠይቁ።

	 የሚያስታውሷቸውን በጣም ተፈላጊ ቃላት ወይም ስለምንባቡ ያላቸውን 

ሀሳብ እንዲጽፉ ያድርጉ።

	 ተረቱን/ታሪኩ እንዲያሳጥሩ ወይም መልሰው እንዲተርቱ/እንዲተርኩ 

ይጠይቁ።

ማጣመር/መነጠል

ይህ ክፍል ቃላትን በማንበብና ወደተለያዩ አሀዶች በመነጠል ወይም በማጣመር 

ላይ ስለሚያተኩር፣ ልጆቹ ቃላቱን እንዲያነቡና በተገቢ የፊደል አሰዳደር ሥርዓት 

እንዲጽፉ ያግዛቸዋል። በ4ኛ ክፍል ደረጃ ልጆች ፍቺ ባላቸው የቃላት አሀዶች 

(ምዕላዶች) ላይ የበለጠ ያተኩራሉ።

	 በመምህራቸው የሚነበበውን ተረት/ታሪክ ወይም መረጃ ሰጪ ጽሑፍ 

ያዳምጣሉ፤

	 ርዕሱንና ሥዕሉን በመመልከት ምንባቡ ስለምን ሊሆን እንደሚችል 

ይገምታሉ/ያስባሉ፤

	 ስላዳመጡት ምንባብ ጥያቄዎችን ይመልሳሉ፤

	 በቃላቸው ወይም በጽሑፍ ስለምንባቡ ያላቸውን አስተያየት ለሌሎች 

ያጋራሉ።

ወላጆች በቤት ውስጥ ልጆችን ለመርዳት፣

በክፍል ውስጥ ልጆቹ፡-

	 ቃላትን “ማጣመር”፡- ቃላቱ የተመሠረቱባቸውን ፊደሎች ወይም የቃላቱን 

የተነጣጠሉ አሀዶች  ለየብቻ ያነባሉ፤ መልሰውም አንድ ላይ ይሏቸዋል። 

	 ቃላትን “መነጠል”:- ቃላቱን ያነባሉ፤ ቀጥለውም ወደፊደላት ወይም 

ወደአነስተኛ አሀዶች ይነጥላሉ።

	 ፍቺ ያላቸውን የቃላቱን አሀዶች (ቅጥያዎች) ይለያሉ፤ ያነባሉ፤ ይረዳሉ።

	 ልጆችዎን ቃላትን በተለይም በጽሑፉ/ በታሪኩ ውስጥ የሚገኙትን ረጃጅም 

ቃላት እንዴት እንደሚያጣምሩና እንደሚነጥሉ ይጠይቋቸው። ይሄ ለልጆቹ 

ጠቃሚ ልምምድ ነው።

ግለንባብ
ይህ ክፍል ዓረፍተነገሮችን፣ አጫጭር ተረቶችን/ታሪኮችን ወይም መረጃ ሰጪ 

ምንባቦችን በማንበብ ላይ ያተኩራል። ከዚህ በተጨማሪም በአንብቦ መረዳትም 

ላይ ያተኩራል። 

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣ 

	 ግለንባቡን ያነባሉ፤

	 ከምንባብ የወጡ ጥያቄዎችን ይመልሳሉ፤

	 በግለንባቡ ላይ ይወያያሉ፤

	 ስለምንባቡ በደረጃቸው ይጽፋሉ።

በክፍል ውስጥ ልጆቹ፡-

	 ልጆችዎ ስለተማሯቸው ቃላት እንዲናገሩ ይጠይቋቸው።

	 ከመምህራቸውና ከሚያዳምጡት ምንባብ አዳዲስ ቃላትን ይማራሉ።

	 አዳዲስ ቃላትን ከብያኔዎቻቸው ወይም ከሌሎች ቃላት ጋር ያዛምዳሉ።

	 ለቃላት ተመሳሳይና ተቃራኒ ይሰጣሉ።

	 ቃላቱን በዓረፍተነገር ውስጥ ይጠቀማሉ። 

	 በዓረፍተነገር ወይም በጽሑፍ ውስጥ ባላቸው ዐውድ መሠረት የቃላትን 

ፍቺ ለመወሰን ጥረት ያደርጋሉ።

	 የዕለቱን ግለንባብ ይመልከቱና ልጆቹ እንዲያነቡ ይጠይቋቸው።

	 የቀደሙ ግለንባቦችን ይመልከቱና እንዲያነቡ ይጠይቋቸው።

	 ልጆችዎ በግለንባቡ ውስጥ ለማንበብ የሚቸገሩባቸው ማናቸውም ቃላት ካሉ 

ቃላቱን እንዲለዩዋቸውና ዓረፍተነገሩን መልሰው እንዲያነቡ ያበረታቷቸው።

	 ልጆችዎ ስለግለንባቡ ያላቸውን አስተያየት እንዲሰጡ ይጠይቋቸው።

ቃላት
ይህ ክፍል አዳዲስ ቃላትን በመማርና በመጠቀም እንዲሁም የቃላቱን ፍቺ 

ከዐውድ ፈልጎ በማግኘት ስልት (ዘዴ) ላይ ያተኩራል።

ወላጆች በቤት ውስጥ ልጆችን ለመርዳት፣ 

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣



xiአማርኛ 4ኛ ክፍል

ይህ ክፍል ቃላትን፣ ዓረፍተነገሮችንና አንቀጾችን በመጻፍ ላይ ያተኩራል።

መጻፍ

	 ቃላትን መጻፍና በሥርዓቱ መሠረት የቃላቱን ፊደሎች መሰደር 

ይለማመዳሉ፤ 

	 አጫጭር የቃል ጽሕፈትና የፊደል አሰዳደር ሙከራዎች ይወስዳሉ፤

	 ሀሳባቸውን ለሌሎች ለማጋራት ዓርፍተነገሮችንና አጫጭር አንቀጾችን 

ይጽፋሉ።

	 ልጆችዎ የእጅ ጽሕፈታቸውን እንዲያሻሽሉ ፊደሎችንና ቃላትን እንዲገለብጡ 

ይጠይቋቸው፡፡

	 ቃላትን በተገቢ የፊደል አሰዳደር ሥርዓት እንዲጽፉ ያለማምዱ፡፡

	 ልጆችዎ በሚሳሳቱበት ጊዜ ያበረታቷቸው፡፡

	 በተጨማሪም ልጆችዎ ስለአንድ ጉዳይ ያላቸውን አስተያየት አጫጭር 

ታሪኮችን/አንቀጾችን በመጻፍ እንዲገልጹ ያበረታቷቸው፡፡

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 




